IN OCEANO MARI (Hải Thượng Tân Thư)
Epistularum series a Magistro Phan-Hoang scripta

Epistula TERTIA: 

DE MONTISRUBRI CALLE ET DE VIETNAMICI GLADII ANIMA  

ĐƯỜNG MÒN MONTEROSSO VÀ HỒN KIẾM VIỆT

Ad CHI-KIEM discipulos dicavi

Exemplar ad Pacis Magistros, Viet-Chi Post, Vo-Viet Journal misi 

	Haec TERTIA EPISTULA seriei “IN OCEANO MARI” est

M. Oct. a. 2008 M.M Phan Hoang scripsit: “In isto autumnali tempore, a. 2008, per Europam peragro ab Idibus Octobribus usque ad Idus Decembres, deinde Okinawam ibo. Quo manebo usque ad Idus Ianuarias et multos  Iaponicos locos circumibo. In hac longa peregrinatione occasionem scribendi epistulas capto, meisque discipulis de variis rebus litteras mittam.


DRAFT
M. Nov. d. 13 a. 2008, multo mane, a templo Tibetatano Pomaiae ad Montemrubrum, Quinque Terrarum parvum Italicum vicum profectus sum. Iam ante eum videram: amabilis locus est! Cum haud plus centum quinquaginta  chilometra absit, totum diem itinere consumpsi, hamaxosticho, publico autocineto, pedibus. Ad habitationem quam conduxeram, inter horam octava et nona post meridiem adveni, fessus exuriensque. 

Subiectus longo monte, Monsruber altum mare audacter prospicit, aversus a societate istius temporis. Aestate tantum Internet Caffeariam invenies; nam  hac re vici incolae rarique advenae, laeti pagi quiete, ut mihi visum est, carere possunt. Cum duas hebdomades deversaturus essem, huius veteris vici multas facies pervisurus eram.  Sed in primis Monsruber meorum itinerum per remotos montes initium est. Cave tamen! Inita hieme, si iter ingressus eris, in temporibus antiquis invenies, per tortuosas calles vagans. Quae continenter ascendunt et descendunt, inter caelum caeruleum et altum mare. Aliquando callis in artius coit ita ut duo homines tute simul transire non possunt. 

Multo mane profectus sum. Frigida tempestas erat, locus aditu difficilis. Ex pago Monterubro ad oppidulum Vernacciam iturus eram per deserta calles: nemo in prospectu erat. In solitudine fui, inter mirabilia naturae. Omnibus locis viridia, saxa, silvae et super caput candidae nubeculae, sub infimo monte mare caeruleum  a sole collucens: vix mihi credidi. In tanta solitudine trepidior fui: animo impetum ferinum vel humanum concepi vel subitum casum. In ista tam angusta calle lupi vel ursi aggrederentur vel stultus me ex semita expelleret et in praeceps deiceret. Vere in solitudine graderis quod solus esse vis ut quid in te sit custodiae conservandi tui exquiras. Nam vitae commoda, magis quam aetas ingravescens, id conficiunt, cum in artibus  martialibus cotidie te exerceas. Sed, in solitudine domi ita ut in inexploratis montuosis locis, tibi comes opus est, sodalis sectatorque qui tibi tacitum se prebeat et in capitis periculo.  Quis sit iste fidelis comes? Invenies an non? Illo matutino tempore vero in secreta calle cum ex pago Monterubro ad oppidum Vernacciam, caelum inter terramque, trepido animo solus irem, laetus, cum sectator mecum esset, fui. Cur?

 -Meum Chi-Kiem i. e. Ligneum Gladium (Cam-lai Kiem) mecum tuleram. Ita, Ligneus Gladius assectator fidelisque amicus est, mecum non numquam loquens! In adulescentia narraverant Vietnamiticos Nobiles Equites (Trang –Si), temporibus antiquis gladios suas animas putare. Quod fabulam credideram. Hodie vero, dum in angusta calle sedens, caelum inter terramque hanc epistulam scribo, cari discipuli, confirmo animam esse meo Gladio i. e. Chi-Kiem. 

BRITANNICE Phan-Hoang scripsit


LATINE Daniela Mazzon reddidit








